
Հայաստանի Հանրապետության կառավարության 

աշխատակազմի ղեկավար-նախարար 
պարոն Դավիթ Հարությունյանին
Հարգելի պարոն Հարությունյան
Ի կատարումն Հայաստանի Հանրապետության վարչապետի 27.06.2014թ. N02/24.11/10267-14 հանձնարարականի՝ Հայաստանի Հանրապետության կառավարության «Հողամասերի փոխանակման մասին» որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
Նախագիծը չի բխում ՀՀ հողային օրենսգրքի 60-րդ հոդվածի պահանջներից, քանի որ քաղաքացիներին և իրավաբանական անձանց սեփականության իրավունքով չփոխանցվող հողերի ցանկում նշված են նաև բնության հատուկ պահպանվող տարածքներից պետական բնական արգելոցները, բնության պետական արգելավայրերը, բնության հուշարձանները, ազգային զբոսայգիները, ծառաբանական զբոսայգիները, բուսաբանական այգիները, ինչպես նաև այն հողերը, որոնք զբաղեցված են պետական սեփականություն հանդիսացող անտառով: Միաժամանակ Հայաստանի Հանրապետության կառավարության 2001 թվականի ապրիլի 12-ի N286 որոշման համաձայն` փոխանակությունը հանդիսանում է հողամասի նկատմամբ սեփականության իրավունքի օտարման եղանակ: Հետևաբար Նախագիծն անհրաժեշտ է համապատասխանեցնել վկայակոչված իրավական ակտի պահանջներին:
Ինչ վերաբերվում է Նախագծի բովանդակությանը, ապա 2-րդ կետի «բ» ենթակետով «Քեմփ Վենչուս» փակ բաժնետիրական ընկերության (այսուհետ՝ Ընկերություն) կողմից առաջարկվող հողամասում իրականացվելու է ծառապատման աշխատանքներ (փոխանակվող հողամասերի համարժեքության ապահովման նպատակով), որի համաձայն ֆինանսավորումը կատարվելու է Ընկերության սեփական միջոցների հաշվին (Նախագծի 5-րդ կետ): Մինչդեռ չի հստակեցվում Ընկերության կողմից առաջարկվող հողամասում ծառերի հետագա խնամքի համար անհրաժեշտ ֆինանսական միջոցների վերաբերյալ տեղեկատվություն մինչ անտառի ձևավորումը:

Հետևաբար առաջարկում ենք Նախագծի 2-րդ կետի «բ» ենթակետում և 5-րդ կետում ամրագրված «ծառապատման» բառից հետո ավելացնել «և մինչ անտառի ձևավորումը հետագա խնամքի» բառերը:

